Вячеслав Гайзер тшӧктіс Коми Республикаса Веськӧдлан котырлы видзӧдны сы бӧрся, кыдзи пӧртсьӧ олӧмӧ Россияса Президентлӧн посланиеыс став тшупӧд вылын

«Россияса Президентлӧн посланиеын эмӧсь сэтшӧм могъяс, кутшӧмъясӧс колӧ збыльмӧдны муниципалитетъясын. И ме ог лыддьы вывтіӧн сэтшӧмтор, медым мог збыльмӧдӧм бӧрся видзӧдны [республиканскӧй боксянь – Пасйӧд], кӧть кутшӧм тшупӧд вылын сійӧ эз вӧв. Сы вӧсна кора босьтны тӧд вылӧ и Экономика сӧвмӧдан министерстволы и  Администрацияса контрольно-аналитическӧй веськӧдланінлы. Ми тадзи вӧчам огӧ сы вӧсна, мый огӧ эскӧй муниципалитетъяслы, а сы могысь, медым видзӧдан системаыс вӧлі ӧтувъя, веськыд да ӧта-мӧдлы содтӧд лӧсялана. Сӧмын сэки примитӧм решениеясыс лоӧны тырвыйӧ эффективнӧйӧсь»,  - тшӧктіс Коми Республикаса Юралысь Вячеслав Гайзер.

Веськӧдлан котырлӧн заседание вылын Федеральнӧй собраниелы Россияса Президент Владимир Путинлысь послание збыльмӧдӧм кузя мероприятие план видлалігӧн Коми Республикаса Юралысь юаліс, кыдзи муниципалитетъясын котыртӧма уджсӧ.

«Республика тшупӧд вылын Россияса Президентлӧн посланиеын пуктӧм могъяс збыльмӧдӧмын мероприятиеяс олӧмӧ пӧртӧмыс гӧгӧрвоана. А кутшӧм серпасыс татшӧм планъясыслӧн муниципалитетъясын да кыдзи видзӧдӧны найӧс олӧмӧ пӧртӧм бӧрся? Ёна-ӧ найӧ [планъясыс – Пасйӧд] и кыдзи содтӧны миянлысь, кутшӧмъясӧс ми республика тшупӧд вылӧ индам збыльмӧдӧм вылӧ кыдзи мог?» - юаліс Вячеслав Гайзер.

«Колян во муниципальнӧй планъяссӧ медводдзаысь лои лӧсьӧдӧма и вынсьӧдӧма став муниципалитетын. Та дырйи, дінму власьтъясӧн найӧс збыльмӧдӧм бӧрся видзӧдӧмсӧ ми лыддям вывтіӧн. Миян эмӧсь мукӧд видзӧдысь источникъяс — муниципальнӧй уджтасъяс, кӧні сідзжӧ эмӧсь сэтшӧмторъяс, мый йылысь сёрнитіс Президент. И ме лыддя, мый ӧтйӧза сӧветъяс [каръясын да  районъясын – Пасйӧд] да муниципальнӧй районъясса да кар кытшъясса сӧветъяс сідзжӧ участвуйтӧны муниципальнӧй контрольын», - пасйис Коми Республикаса экономика сӧвмӧдан министр Владимир Бармашов. 
«Россияса Президентлӧн посланиеын эмӧсь сэтшӧм могъяс, кутшӧмъясӧс колӧ збыльмӧдны муниципалитетъясын. И ме ог лыддьы вывтіӧн сэтшӧмтор, медым мог збыльмӧдӧм бӧрся видзӧдны [республиканскӧй боксянь – Пасйӧд], кӧть кутшӧм тшупӧд вылын сійӧ эз вӧв. Сы вӧсна кора босьтны тӧд вылӧ и Экономика сӧвмӧдан министерстволы и  Администрацияса контрольно-аналитическӧй веськӧдланінлы. Ми тадзи вӧчам огӧ сы вӧсна, мый огӧ эскӧй муниципалитетъяслы, а сы могысь, медым видзӧдан системаыс вӧлі ӧтувъя, веськыд да ӧта-мӧдлы содтӧд лӧсялана. Сӧмын сэки примитӧм решениеясыс лоӧны тырвыйӧ эффективнӧйӧсь».
